
1. TRAFICO 

Como referencia consúltase o plan de aforos das estradas da Xunta de Galicia do ano 2015, coa 

PO-344 como obxecto de estudio. Tomase esta vía como referencia para o tráfico que vai absorber 

a nova variante, xa que vai substituír a aquela. 

Esta vía ten unha intensidade media diaria de 3000/5000 vehículos/día no treito entre Seixo e o 

Couso, e de 5000 a 10000 entre Seixo e a PO-552. 

A intensidade de vehículos pesados sitúase entre os 200/500 vehículos pesado/día. Suponse un 

incremento do 1% do tráfico anual de veh. pesados, polo que no horizonte de 20 anos, prodúcese 

un incremento acumulado do 22%, resultando un total de entre 122 e 305 veh pesado-carril/dia. 

Segundo as prescricións da instrución 6.1-IC adóptase como tráfico de proxecto un tráfico tipo T2. 

 

 

 

 

Para o cómputo do factor de hora punta tómase como referencia a estación permanente da PO-

340 sita en Randufe (Tui), cun factor de hora punta de 8; e a complementaria da PO-552 en Goián, 

cun factor de 7, polo que aplicando o factor de hora punta, o tráfico horario punta na PO-344 (RÚA 

GONDOMAR) sitúase en 728 veh./hora 

A este tráfico podería engadirse un maior tráfico de axitación pola natureza de conexión urbana 

desta variante, así como un incremento derivado da futura apertura da VAC Tui A Guarda. 

Tendo en conta estes valores, con obxecto de estimar o número de vehículos que empregarán a 

vía proxectada, estimouse unha probabilidade de uso da mesma con respecto ós que xa utilizan 

na actualidade a nomeada PO-344, asignando unha probabilidade de uso dun 70% á vía 

proxectada. 

Con esta porcentaxe, e cos datos dos apartados anteriores, obtense unhas intensidades de tráfico 

en hora punta en torno ós 510 veh./hora, tamén afectados no ano horizonte por un incremento 

do 22%, o que significaría 622 veh/hora. 

2. FIRMES E PAVIMENTOS 

2.1. CALZADAS 

Para a definición das seccións do firme, deuse cumprimento á Orden FOM/3460/2003, de 28 de 

Novembro, pola que se aproba a norma 6.1-IC “Secciones de firme” da “Instrucción de Carreteras”. 

Tendo en conta os datos de aforos proporcionados pola Xunta de Galicia, na PO-344 rexístrase 

unha IMD de tráfico pesado na PO-344 entre 200-500 vehículos diarios, que no ano horizonte 

supón do orde de 122 e 305 veh pesado-carril/dia, polo que se estima estes valores para o trazado 

de proxecto, e por tanto unha categoría de tráfico T2. 

Identifícase que a sección do trazado a proxectar sexa do tipo E2. 

Con todo isto, o tipo de sección resistente será a 221 da 6.1-IC, configurada como 25 cm de mestura 

bituminosa sobre 25 cm. de xabre artificial. 

 

 

Figura 1: Escolla de sección de firme segundo Normativa 

 

A mestura bituminosa divídese en capa de rodaxe (5 cm. de AC16 50/70), capa intermedia (10 cm. 

de AC22 50/70) e capa base (10 cm. de AC32 50/70). 

 

Figura 2: Táboa cos valores dos espesores das capas bituminosas 

2.2. SENDAS E BORDOS 

O firme na senda establécese como un solo cemento tipo SC20, cun espesor de 20 cm., cun contido 

de cemento superior ao 3% en masa respecto ao total do material granular en seco, e una 

resistencia mínima de 2,5 MPa (norma UNE -EN 13286 -41)  segundo PG-3 (orden 

FOM/2523/2014). O solo cemento virá de planta, e estenderase en obra mediante unha 

maquinaria específica. 

O firme das zonas peonís resposta a un formigón HF-3,5 con cemento de baixa calor de hidratación 

e con mallazo, e xuntas de retracción. Proxéctase segundo o catálogo de seccións das 

Recomendacións para o deseño de camiños naturais, cun espesor de 16 cm., directamente sobre 

a explanada compactada ( explanada E2 e tráfico C4 ). 

As zonas peonís en lastro, se realizan en lastro de formigón en masa, prefabricado, en cor, de 

12x12x12 asentado sobre unha capa de 4 cm. area homoxénea, e directamente asentado sobre a 

explanada E2. En caso de inestabilidade da explanada executarase unha estabilización mediante 

solo cemento in-situ. Selarase as xuntas do lastro mediante area natural sen finos, de 

granulometría única, a autorizar pola dirección de obra. 

Os bordos serán bicapa, cumprirán normas UNE e marcado CE, e o subministro será aprobado pola 

dirección de obra, con obxecto de garantir a súa calidade e homoxeneidade. 



PROXECTO DE MELLORA DA CONEXIÓN ENTRE A EP-3102 TOMIÑO-SABARÍS E A PO-344 Ó SEU PASO POLO NÚCLEO URBANO DE  SEIXO 

               ANEXO 9. FIRMES E PAVIMENTOS 

 

 

                                   1097PY002R1                Página | 5 

Entre calzada e beirarrúas, disporase bordo tipo C-5 con 10 cm. de altura de bordo sobre o 

pavimento acabado. Os vaos peonís e de carroaxe executaranse mediante o soterramento do 

bordo. 

Entre calzada e a senda disporase bordo tipo C-7, con 10 cm. de altura de bordo sobre o pavimento 

acabado. Os vaos peonís e de carruaxe executaranse mediante o soterramento do bordo. Con 

obxecto de marcar os pasos peonís, e mellorar a súa conservación, se disporá unha banda 

formigonada no paso, de 1,20 metros de largo, onde os 60 cm. inmediatos ao bordo leven gravado 

unha impresión tipo táctil, para cumprir a normativa de accesibilidade. 

Para o bordo de cabeza de terraplén executarase un bordo tipo C-6 de 25x12 cm 

As illas en calzada, incluso a zona de glorieta, disporán de bordo tipo C-7. 

